
Bazterrean utzitako ibilgailuak lekutuko ditu Udalak
LEITZA�Udalak jakinarazi duenez, kale bazterrean utzitako
autoak eta bestelako ibilgailuak lekutu egingo dituzte hemendik
aurrera. Neurria hau hartzea erabaki du «ibilgailu asko» ikusten
direlako egoera horretan. «Behar diren tramiteak eta gestioak»
eginda leku horietatik eramango dituzte eta jabeei jakinaraziko

zaie ofizialki eta txatarrera eramango dituzte, «sortzen diren
gastu guztiak jabeari ordainduaraziz». Berme legal eta eskubide
guztiak errespetatuz eginen dela dio udal oharrak. Asmo hori
hemendik gutxira jarriko da martxan. Herrian zehar horrela utzi-
tako auto eta ibilgailu ugari ikus daitezke. JAIONE ASTIBIA�7

TOLOSA�

Maila ona
hegats
igeriketan
Gorka Molina, 
Espainiako txapeldun�3

EErrrraauusstteeggiiaarreenn  iinngguurruukkoo
iirriittzzii  ddeessbbeerrddiinnaakk      
AURKA�«Europan erraustegiak
kentzen ari dira», dio Iker Urruzola
Villabonako plataformako kideak

ALDE�«Azken teknologia erabili
eta ondo aztertuko dute», dio
Bakartxo Tejeria alkateak�5

IIRRAAIIDDEE  AANNSSOORREENNAA�

PERKUSIOJOLEA

«Esperientzia
aberasgarria
izan da EGOn
jotzea»

VILLABONA�

Preso eta
iheslariak
gogoratuko
dituzte

Atzo amaitu zuen
bira tolosarrak�2

Herriko jaietan�4

AMEZKETA�

Herritarren
eskulanak
ikusgai
daude
Gaur eta bihar�6



«Asko ikasi dut, zentzu guztietan;
esperientzia aberasgarria izan da»

LEIRE MONTES

Euskal Herriko Gazte Orkestra-
rekin (EGO) Eibarren kontzen-
tratuta egon da egunotan Irai-
de Ansorena perkusiojole tolo-
sarra. Lehendabiziko aldia du,
eta aukeratu zutela esandako-
an albistea «ezustean eta poz
handiz» jaso zuen. Hamazazpi
urte bete berri ditu; «hasibe-
rria naiz», esan dio HITZAri, ga-
rrantzia kendu nahian. Baina
gazte-gaztetik maila handia
duela diote guztiek. Azkeneko
kontzertuari ekin aurretik
erantzun dio HITZAren deiari.
Aspaldi hasi al zinen musika
munduan?
Tolosako Udal Musika Eskolan
hasi nintzen ikasten, eta iaz
Errenteriara pasatu nintzen,
erdi mailako ikasketak egitera.
Duela zazpi urte aukeratu nuen
perkusioa, eta horretan jarrai-
tzen dut.
Zergatik perkusioa?
Egia esan, probatzeagatik hasi
nintzen perkusioan. Duela zaz-
pi urte-edo zer musika tresna
jo aukeratu behar nuen. Perku-
sioa ondo zegoela esan zida-
ten, eta horrela hasi nintzen,
zer aurkituko nuen ez nekiela-
ko. Zorte handia izan dut, pri-
meran joan baitzait guztia.
Orain gustu-gustura aritzen
naiz.
Musikaz gain ikasketekin ere
jarraitzen duzu. Biak batera
aurrera ateratzea neketsua
izango da, ezta?
Pisutsua da bai, batzuetan
behintzat. Batez ere, Errente-
riaraino joan behar dudanean,
arratsalde osoa han pasatzen
baitut. Gainera, perkusiokoek
ezin dugu etxean entseatu, ins-
trumentu guztiak jotzeko esko-
letara joatea ezinbestekoa da.

Perkusioa «probatzeko» aukeratu zuen duela hamar urte Iraide Ansorenak;  
Euskal Herriko Gazte Orkestrarekin (EGO) aritu da egunotan, lehen aldiz

IIRRAAIIDDEE  AANNSSOORREENNAA�PERKUSIOJOLE

HITZA

Eta hortan galtzen dugu den-
bora gehiago. Baina gustuko
dudanez, arinago egiten zait
neke hori.
Lehendabiziko aldia duzu
EGOn. Nola jaso zenuen be-
rria?
Ezusteko handia izan zen nire-
tzat. Aste Santuan egin nituen
frogak. Irakasleek animatu
ninduten, eta probatzeko ba-
zen ere, animatu egin nintzen.
Baina onartuko nindutenik ez
nuen espero. Harrituta nengo-
en; baina oso-oso pozik, ilusio
handia egin zidan.
Zertan aritu zarete egunotan?

Hilaren 6an iritsi ginen hona,
eta lehendabiziko astean soinu
tresnen arabera familiaka aritu
ginen entseatzen. Bigarren as-
tean, guztiak elkartu egin gi-
nen eta errepertorioko obrak
batera jotzen aritu ginen. Juan
Jose Oconek zuzendu gaitu,
baina Lorenzo Ramos zuzen-
daria ere gonbidatu dute, eta
gurekin aritu da egun batzue-
tan. Aste honetan, azkenik, ba-
tera eta bestera aritu gara kon-
tzertuak eskaintzen: Bilbon,
Hondarribian, Donostian, Du-
rangon..., eta gaur [atzo], azke-
na, Gasteizen.

Zenbat lagun zaudete?
Larogeita hamarretik gora.
Gehienak Euskal Herrikoak,
baina denetik dago: Zaragoza-
ko (Espainia) lagun dezente,
errusiarren bat ere bai... Nahiz
eta kanpotarrak izan, hemen
ikasiz gero badute aurkezteko
aukerarik. Gizonezko eta ema-
kumezko kopurua antzekoa da,
baina perkusioan sei lagun
gara, eta ni neska bakarra.
Egia esan, ohituta nago, nor-
malean mutilak izaten baitira
perkusioan aritzen direnak.
Zer nolako esperientzia izan
da?
Oso ona. Asko ikasi dut, zentzu
guztietan gainera. Maila handi-
ko irakasleak izan ditut, eta oso
gustura aritu naiz. Eta jendea-
rekin ere, primeran. Hasieran
arrotza sentitzen nintzen, per-
kusiokoak soilik ezagutzen ni-
tuen, Errenterian elkarrekin
ikasten baitugu. Baina, pixka-
naka-pixkanaka, elkar ezagu-
tzen joan gara, eta lagun asko
egin ditut.Esperientzia aberas-
garria izan da, errepikatzeko
modukoa.
Etxera bueltatu behar duzula-
ko penatuta, orduan?
Pena pixka bat ematen dit, bai,
baina etxekoak ikusteko gogoa
ere badut. Etxean nagoenean
honen falta gehiago sentituko
dut, ziur.
Eta orain, oporrak?
Abuztu hasieran Pontevedrara
(Galizia) joango naiz perkusio-
ko ikastaro bat egitea. Eta irai-
lean, berriro ikastera: Hiruki-
de-Eskolapioetan 2. Batxiler-
goa egingo dut, eta perkusioko
Logse-ko 3. maila Errenterian.
Etorkizunean musikan jarrai-
tu nahi al duzu?
Musikatik bizitzea zaila dago.
Eta, egia esan, ez dakit nahi du-
dan. Hasiberria naiz; asko ikas-
ten ari naiz, eta ondo pasatzen
dut jotzen. 2. Batxilergoa amai-
tu eta ikasketak ere aukeratu
beharko ditut, eta horrek ere
baldintzatuko du nire etorkizu-
na musikan. Oraingoz gustura
nago, gero gerokoak.

ESKERTZA�

Tolosaldea
Sahararekin-ek,
eskerrak
Tolosaldea Sahararekin el-
karteak, Tolosako Udalaren
laguntzarekin, Saharako Fes-
ta antolatu zuen hilaren
17an, Plaza Berrian. Jai ho-
rretan era batera edo bestera
parte hartu zuten guztiei es-
kerra» eman dizkiete elkar-
tekoei, prentsari bidalitako
ohar baten bidez: «Jende
mordoa elkartu ginen, eta
egun polita igaro. Haima,
bazkaria, jolasak, Saharako
musika taldea... egon zen, eta
gustura ibili ginen guztiok.
Tolosaldea Sahararekin el-
karteak gure eskerrak luzatu
nahi dizkiegu bertan parte
hartu zuten guztiei eta, bere-
ziki, Iratxo, Ikatza, Laier eta
Shanti tabernei, Oihana (Tar-
talo) lagunari eta Uberetago-
ena familiari, denon artean
festa polita igarotzeko auke-
ra izan genuen eta. Laster
arte!».

HIRUGARREN ADINA�

Alcoceberren
(Castello)
oporrak Iturrizak
Iturriza jubilatuen elkarteak
Alcoceberren (Castello) opo-
rrak igarotzeko aukera es-
kaintzen du. Hamabost egu-
neko oporraldiak dira, iraila-
ren 18tik aurrera, lau iza-
rretako hotelean eta mante-
nu osoarekin. Dagoeneko
eman daiteke izena elkarte-
an bertan (Euskal Herria pla-
za). 360 euro balio du opo-
rraldiak.

ZERGAK�

Jarduera
ekonomikoen
zergak udaletxean
Jarduera ekonomikoen ingu-
ruko zergak ikusi nahi ditue-
nak udaletxean aurkituko di-
tuela jakinarazi du Tolosako
Udalak. Udaletxeko sarrera
erregistroan aurkitzen dira;
iradokizunak aurkeztu eta
erreklamazioak egin nahi di-
tuenak bulego ordutegian
bertara joatea besterik ez
du.

wwwwww..ttoolloossaallddeekkoohhiittzzaa..iinnffoo

�sar zaitez eskualdeko web atarira

�inkestak, eztabaidak, eguneko albisteak,
argazki bildumak, zerbitzuak, zorion agurrak...



IIggeerriikkeettaakkoo  eerrrreeggee--eerrrreeggiinnaakk

IRATXE ETXEBESTE

Hegats igeriketako Espainiako
Txapelketa jokatu zuten joan
den asteburuan Palmako (Ma-
llorca) Son Hugo igerilekuan,
eta Igarondo Urpekoak taldeko
11 igerilarik hartu zuten parte
bertan. Gorka Molina ibarta-
rrak urrezko domina lortu zuen
50 apneako proban, zilarrez-
koa 100 eskafandran —«arazo
teknikoak medio, lehenengo
postuan zihoala ihes egin zion
garaipenak»— eta laugarren
postua 100 azaleran. «Azpima-
rratzekoa da ibartarrak Espai-
niakoTxapelketan egin duen
papera», diote bere taldekide-
ek: «Izugarrizko lana egin, eta
emaitza bikainak lortu ditu».
Lortutako emaitza horiei esker,
bada, ziurrenik Turinen (Italia)
izango den txapelketara joate-
ko txartela eskuratuko du Moli-
nak Espainiako selekzioarekin.

IGERIKETA�

Igarondo Urpekoak taldeko Gorka Molinak urrezko eta zilarrezko dominak lortu
ditu berriki Balearretan egin duten hegats igeriketako Espainiako Txapelketan

Igarondokoek emaitza bikainak lortu zituzten Mallorcan. HITZA

Molinarenak ez dira, ordea,
lehengo asteburuan Igarondo-
koek lortu zituzten domina ba-
karrak. 4X100 azalerako erre-
leboan brontzezko domina lor-
tu zuten mutilek, aurreikusita-
ko sailkapenak hautsiz. Gorka
Molinarekin batera egin zuten
igerian Jon Gastesik, Gregorio
Manzisidorrek eta Patxi Mon-
gek, eta irabazleek baino hiru
segundu gehiago baino ez zi-
tuzten behar izan igerilekuko
lanak bukatzeko.

Patxi Monge gazteak, gaine-
ra, merezitako bosgarren pos-
tuak lortu zituen urpeko bi pro-
betan. Ibai Orruñok ere hartu
zuen parte, eta Iñigo Malum-
bresek min hartu zuen han
bertan, igeri egin ezinik, eta,
beraz, probetan parte hartu
ezinik geratu behar izan zuela-
rik azkenean. Nesketan, Ain-
hoa Tolosa, Marta Gaztañaga
eta Maitane Tolosa izan ziren

EEuusskkaall  HHeerrrriikkoo
TTxxaappeellkkeettaann

Igarondo eta Tolosa CF igeriketa taldeek
elkarlanean antolatu zuten Tolosan 
izandako Euskal Herriko Txapelketa 

I. ASENSIO- I.ETXEBESTE

Euskal Herriko kadete eta
infantil mailako Txapel-
keta Tolosan izan da aur-

tengoan. Herriko bi igeriketa
taldeek, Igarondok eta Tolosa
CFk, antolatu dute elkarlanean
txapelketa hori, Udalarekin eta
Euskal Herriko Igeriketa Fede-
rakuntzarekin batera. Parte-
hartzaileek esandakoaren ara-
bera, oso ona izan da antola-
kuntza,eta eskerrak jaso dituz-
te bi igeriketa taldeek.

Bizkaiko, Arabako, Nafarroa-
ko eta Gipuzkoako 49 taldek
hartu zuten parte txapelketan:
319 igerilari ziren, guztira, do-

ondo dihoala prestakuntza».
Igarondoko urpeko igerilariek
diote, bestalde, Ane Ezeizaba-
rrena tolosarrak egindako lana
«azpimarratzeko modukoa»
dela, «hain talde heterogeneo-
an hain emaitza onak lortzea ez
baita erraza».

Tolosa CFkoak ere, bikain

Tolosa CFko igerilariek Gipuz-
koako Txapelketan hartu dute
parte, bestalde, hilabete hone-
tan. Kadete mailako 15 igerila-
ri; 11 mutil eta 4 neska, aritu zi-
ren bertan, eta ondo borroka-
tuta,Bidasoaren kontrako lehia
irabazi zuten mutilek, Gipuzko-
ako txapeldun geratuz. Neskek
markak hobetu zituzten, eta
hamargarren saikatu ziren.

Guztira 36 domina lortu zi-
tuzten tolosarrek txapelketan:
urrezkoak 11, zilarrezkoak 13
eta brontzezkoak 12.Gipuzkoa-

ko txapeldun izan dira: Iñigo
Villanueva 100 metro tximele-
tan, Iraitz Arrospide 200 metro
brazan, Nerea Sainz 50 metro
brazan, Unai Cossio 50L eran,
Isaak Lizaso 200 metro txime-
letan, Pablo Uzkudun 200 me-
tro estilotan eta Iban Uranga
800 libreetan.

Txapelketako une ikusga-
rrienak 4x100 librerako proba
heltzearekin batera ikusi ahal
izan ziren. Tolosako igerilaria-
ek 3:52:94eko denborarekin
lortu zuten proba irabaztea,
fast skin bainujantziak soinean
zituztela. «Ikuskizun bikaina
eskaini zuten lau igerilariek,el-
karlan handia eginda».

Tolosa CFkoek esan dute,
bestalde, Jon Azpiazu igerila-
riak, «Txemi Azpiazu sendagile
tolosar eta ezagunaren seme-
ak», egindako bi markak aipa-
tzekoak direla: batetik, 50 libre
proban 25:85eko denbora egin
zuen, eta bestetik, 100 libre
proban 56:96ekoa. «Maila tek-
niko ezin hobea erakutsi zuen
Azpiazuk, eta argi utzi zuen sa-
soi bikainean dagoela».

Gorka Molina. LEIRE MONTES

minaren bat lortu, edota Espai-
niako Txapelketarako txartela
lortzeko ahaleginetan. Parte-
hartzaileak asko, eta tolosa-
rrentzat zaila izan zen emaitza
onak lortzea. Hala ere, zazpi
dominaren jabe egin ziren:
urrezko lau, zilarrezko bat eta
brontzezko bi lortu zituzten.Pa-
blo Uzkudunek lortu zuen zila-
rrezkoa 100 metro bizkarreko
proban, eta brontzezkoak Iñigo
Villanuevak eta Iraitz Arrospi-
dek jaso zituzten, 200 metro
bizkar eta 100 metro braza pro-
betan, hurrenez hurren.

Bakarkako lanean, Pablo Uz-
kudunek egindako hobekun-
tza lana aipatzekoa dela esan

dute bere taldekideek. Hama-
bost urte ditu Uzkudunek, eta
1:10:42ko denborari esker lor-
tu zuen zilarrezko domina. Itza-
lean jardun du Uzkudunek
orain arte, baina aurrerantzean
hala jarraituko balu «kontuan
hartzeko moduko igerilaria»
izango dela diote Tolosako
CFko arduradunek.

Taldekako lanetan, mutilak
azpitxapeldun izan ziren eta
4x100 estilo probaren azken
txanpa ikusgarria eskaini zuen
Iñigo Villanuevak, Iraitz Arros-
pidek, Isaak Lizasok eta Jon
Azpiazuk osatutako taldeak.
Esan behar da Tolosa CFko
bost igerilarik Reusen (Katalu-
nia) izango den Espainiako
Txapelketarako sailkatzea lor-
tu dutela: aurreko laurak eta
Unai Cossio ariko dira Katalu-
nian lehiatzen.

Neskek Espainiako Txapel-
ketarako marka lortu nahi zu-
ten 4x200 estilo libreko pro-
ban, eta lortu egin zuten helbu-
rua. Horrenbestez, Maria Lon-
garte, Kris Aiestaran, Eider
Etxart eta Ane Etxart Reusen
ariko dira laster.�

parte-hartzaile, eta helduen
mailan haien lehen urtea dela
kontuan hartuta, oso maila txu-
kuna erakutsi dutela diote Iga-
rondo Urpekoak taldeko kide-
ek: «Oso esperientzia polita
izan da hirurentzat. Haien mar-
kak hautsi dituzte, eta beraien
leherketa 2006rako espero du-
gunez, esan behar dugu oso



HHeerrrriikkoo  pprreessoo  eettaa  iihheessllaarriiaakk
ggooggooaann,,  bbaaiittaa  jjaaiieettaann  eerree

ERREDAKZIOA

«Urteak dituen egun guztietan
bezala», herriko jaietan ere he-
rriko presoak eta iheslariak
gogoan izan nahi ditu Amnis-
tiaren Aldeko Mugimenduak.
Horrela, «jaietan kartzelan eta
herbestean bizi diren billabo-
natar guztien alde, eta eurekin
gaudela esateko», zenbait eki-
men antolatu dituzte taldeko-
ek.

Gaur bertan, jaien hasierare-
kin batera, izango dute lehen
hitzordua nahi duten guztiek.
21:00etan herri afaria izango
dute herriko plazan; Villabona-
ko preso eta iheslarien senide-
en omenaldia egingo zaie ber-
tan. Afarirako txartelak Iratzar
elkartean daude salgai.

Hilaren 31rako, bestalde, an-
tolatu dituzte beste bi ekime-

VILLABONA�SANTIO JAIAK

Amnistiaren Aldeko Mugimenduak zenbait ekimen antolatu ditu Santio 
jaietan, «kartzelan eta herbestean bizi diren billabonatar guztien alde»

Ezker-eskuin eta goitik behera: O.Zelarain, P.Zelarain, J.Zelarain, Guridi, Salaberria eta Gorostidi. HITZA

nak. 11:45ean, plazan, da lehen
hitzordua: Euskal Herri mailan
burutuko den errepidetako
ekimen nazionalaren deiare-
kin bat egingo dute. «Honela,
errepide sari nagusiak euskal
presoen eskubideen aldarri-

kapenaren bozgorailu bihurtu-
ko ditugu», azaldu dute Amis-
tiaren Aldeko Mugimenduko
ordezkariek. Egun berean,
19:30ean, hileroko azken osti-
ralero legez, giza katea egingo
dute herrian zehar, Gurea an-
tzokitik abiatuta.

«Herriko presoek eta, nola
ez, mundu zabalean barreia-
tuak dauden billabonatarrek
jaietan egoterik ez dute izango,
jaietako diskurtso ofizialetan
ere seguruenik ez dute tokirik
izango... Baina guk ez ditugu
sekula ahaztuko. ‘Sekulako
jendea dago barruan’, zioen
bere ongietorri ekitaldian jada
preso ohi Lander Etxeberriak.
Eta sekulako jendea delako eta
gurekin herri hau eraikitzen
behar ditugulako, aministiaren
aldeko borrokak ez du etenik
izango».

EEGGIITTAARRAAUUAA�

GAUR

12:00. Jaien hasierako
txupinazoa eta kanpai
errepika.
Ondoren. Poteo herrikoia.
12:30. Erraldoi eta
buruhandien irteera.
11:00-14:00. EHNA
tramitatzeko aukera, herriko
plazan. Batasunak deituta.
13:30. Bazkari herrikoia,
Berdura plazan. Trikitilariek
alaituko dute giroa.
Ondoren. Kalejira, Arkaitz eta
Aintzane trikitilariekin.
18:30. Haur jaialdia plazan.
19:00. Pilota partidak plazan,
Behar-Zana elkartearekin.
21:00. Herri afaria eta
herriko presoen eta iheslarien
senideei omenaldia plazan.
Amnistiaren Aldeko
Mugimenduak antolatuta.
23:00. Danborrada.
Ondoren. Kalejira
Incansables txarangarekin.
00:00. Nekin taldea.

EEKKIIMMEENNAAKK�

GAUR, LARUNBATA

21:00. Herri afaria eta
presoen eta iheslarien
senideei omenaldia, plazan. 

HILAREN 31, LARUNBATA

11:45. Euskal Herri mailako
ekimen nazionalarekin bat
eginez, errepideak hartuko
dituzte, presoen eskubideen
alde. Plazan elkartuko dira.
19:30. Giza katea herrian.
19:30ean, Gurea Antzokitik.

HHEERRRRIIKKOO
PPRREESSOOAAKK�

Oscar Zelarain. Fleury
Merogis espetxean.
Pello Zelarain. Alacanten.
Julian Zelarain. Soto del
Real.
Iñigo Guridi. Valdemoron 
—diligentziagatik, bestela
Curtisen baitago—.
Emilio Salaberria.
Navalcarneron.
Eneko Gorostidi.
Aranjuezen.

VILLABONA�

Gaur, EHNA
tramitatzeko
aukera, plazan
Batasunak deituta, EHNA tra-
mitatzeko aukera izango dute
gaur herritarrek. Nahi duten
guztiek 11:00etatik 14:00eta-
ra herriko plazan agertzea
besterik ez dute.

ANOETA�

Alkartasuna
elkarteko bazkide
izandakoei omen
Alkartasuna jubilatuen el-
karteak omenaldia egingo
die, bihar, elkarteko bazkide
izandako zendu berriei.
12:30etako mezan omendu-
ko dituzte, hain zuzen ere,
hiru bazkide ohi: Telesforo
Arregi, Gonzalo Herrero eta
Juanito Otaño izango dituzte
gogoan.

ADUNA�

Adunako Pilota
Txapelketak
aurrera darrai
Adunako I. Trans-Ernio Pilo-
ta Txapelketak aurrera ja-
rraitzen du. Asteazkenean,
hain zuzen ere, jokatu ziren
zenbait partida. Kadete mai-
lan, Telletxea-Galarraga bi-
koteak 22-19 irabazi zion Ba-
rreros-Alonso bikoteari.Ben-
jamin mailan, bestalde,
Zelaia-Labakak 16-14 hartu
zituzten mendean Eskudero-
Jauregi. Bihar, finalerdiak jo-
katuko dira, 10:00etatik au-
rrera. Alebinetan, Les-Txo-
min Otaegi-Galarragaren
aurka ariko dira, eta Castro-
San Sebastian Goitia Gailu-
rralderen kontra. Infantile-
tan, Iraola-Iraolak Gaztaña-
ga-Aizpurua izango dituzte
aurkari, eta Sukia-Urruzolak
Mendinueta-Otegi. Kadete-
tan, azkenik, Ropon-Leunda
eta Telletxea-Galarraga izan-
go dira aurrez aurre.

Maria del Coro Roteta Maiz
andrea (Simon Urkolaren alarguna)

Atzo hil zen, 79 urte zituela, Elizakoak eta Aita Santuaren 
Bedeinkapena hartu ondoren.

––  GGooiiaann  bbeeggoo  ––
Bere seme-alabak: Jose Mari eta Maite Aizpurua, Iñaki eta Kontxi 

Agirrezabala, Maria Ines eta Xabier Luisa, Jose Javier eta Itziar Agirreurreta,
Mikel eta Aintzane Arozena; bilobak: Egoitz, Igor, Eneritz, Aratz, Oier, Naroa,

Amaia, Aitor, Ane, Alain, Maitane eta Iñigo; anai-arrebak, ezkon anai-
arrebak, ilobak, lehengusuak eta gainerako ahaideak.

Haren animaren alde otoitz bat eskatzen dizuete eta arren etor zaiteztela
GAUR LARUNBATA, arratsaldeko SEIETAN, ANOETAKO SAN JOAN BAUTISTA
elizan, GORPUA BERTAN dela egingo den hiletara. Aldez aurretik, mila esker.

ANOETAN, 2004ko uztailaren 24an

hilberriak�

helbidea�Barrundi Baserria. Ergoien auzoa
oharra�gorputz beila Vascongada tanatorioan dago

Koro Roteta Maiz

Ez nau izutzen negu hurbilak
uda beteko beroan

dakidalako irauten duela
orainak ere geroan.

Koro Roteta
(Mikel Urkola lankidearen ama)

Une latz hauetan 
familiaren saminarekin bat egiten dugu.

ANOETAN, 2004ko uztailaren 24an

eskelak hartzen dira: 19:00ak arte�687 53 02 58�tolosaldean@tolosaldekohitza.info  

ANOETAN, 2004ko uztailaren 24an

Urkola eta Roteta ilobak



Gipuzkoako bigarren errauste planta ez da Amasamendin jarriko azkenean, Donostiako Aritzeta 
inguruan baizik; gai honetaz zeresana baduten bi pertsonarekin mintzatu da HITZA: erraustegiaren

aurka mugitu den plataformakidea eta bozketan parte hartu zuen Villabonako alkatea  JOXEMI SAIZAR

VILLABONA�GIZARTEA

«Erraustegien alternatiba badago, 
birziklaia bultzatu behar da»

Duela gutxi murgildu zen
erraustegien kontu honetan,
baina denbora gutxi horretan
gaiari buruz asko ikasi duela
frogatu du Iker Urruzolak.
Nola sortu zen erraustegiar-
ne aurkako plataforma Ama-
sa-Villabonan?
Gaztetxea hasi zen hitzaldi bat
antolatuz ‘modan’ zegoen gai
honi buruz. Arnasa platafor-
mako kide bat etorri zen eta
nahiko majoa izan zen eta aldi
berean beldurgarria, botako
dituen dioxinek minbizia sor-
tzen dutela argi utzi zutelako.
Horrekin batera birziklaia,
konpostajea, bimekanizazioa
eta horrelako alternatibak ba-
zirela azaldu zuten. Handik
hiru egunetara Villabonak jar
zezaketela atera zen prentsan.
Harremanetan jarri Arnasako-
ekin eta koordinadoraren berri
eman ziguten. Han pentsatu

IIKKEERR  UURRRRUUZZOOLLAA�ERRAUSTE PLANTAREN AURKAKO PLATAFORMAKO KIDEA

genuen plataforma sortzea
gure herrian.
Zein ekintza burutu duzue?
Astebeteko epea genuen eta
lehen deialdia egin genuen. 85
bat pertsona agertu ziren.
Ekintza horri erantzun bat
eman behar zitzaiola pentsatu
genuen, nahiz eta Villabonan
ez kokatu erraustegia. Lehen-
go astean kazerolada egin zen
Gipuzkoa osoan erraustegien
aurka eta Villabonan be-
rrehun bat lagun elkartu gi-
nen. Udaletxean mozioa aur-
keztu nahi genuen, baina ez
ohikoa behar zuen batzarrak.
Azalpenak eskatu genizkion
alkateari, baina ez zigun
eman. Gero sinadura bilketa
hasi dugu. Ondo doa, bi mila-
tik gora jaso ditugu. Lehengo
larunbateko manifara ere jen-
de asko agertu zen. Nahiz eta
paketsua izan, Balzak beltzak

bidali zituen eta soberan dau-
de. Lotsagarria da.
Astelehenean erabakia ja-
kinda, lasaitu egin al zarete
edo ez?
Gehiago kezkatu gara, lekua
eta erraustegia izango dela
finkatu dutelako. Bost urteko
lana izango da eta plataformak
lanean jarraitu behar du Do-
nostiako eta Irungo alkateek
atzera bota ditzaten bi erraus-
tegiak. Irungoa abenduan ha-
siko dira egiten.
Zer da erraustegi bat?
Zabor biltegi bat da eta hor
sartzen dira imajina daitezke-
en gauza guztiak. Labeetan
erre, kea iragazki batetik pasa-
tu eta ateratzen den kea garbia
izango dela diote, baina dioxi-
nak izaten jarraitzen dute.Sen-
dagileek frogatu dute minbizia
sortzen dutela. Eta gelditzen
den solidoa berriro erre egiten

J.SAIZAR

dute edo beste norabaitera
eramaten dute. Zabortegi
hauek beste nonbait jarri be-
harko dituzte. Beti hor geldi-
tzen da hondakin bat. Zaborte-
giak beteta daude. Ikerketa ba-
tzuen arabera, sendagileek
diote linfoma garatzeko arris-
kua 4,25 aldiz handiagoa dela
erraustegi batetik hamasei ki-
lometro inguruan. Dioxinak
arrautzak, haragia, barazkiak
edo esnea janez sartzen dira
gorputzean.
Zein alternatiba duzue?
Aurretik jarrita daudenak:
hiru R ezagunak, birziklatu,
murriztu eta berrerabili. Era-
kundeek birziklaia bultzatu
dute, baina orain badirudi ez
duela balio. Bi gauzak batera
egin daitezkeela diote, eta guk
ezetz.
Kanpoan egiten denaren be-
rri ba al duzue?

Europan kentzen ari dira ho-
rrelakoak, Bartzelonan hiru
zeuden, orain bat gelditzen da
hori ere kendu nahi dute. Biz-
kaian ere bai. Eta Gipuzkoan bi
10 kilometroko bueltan. Txin-
gudikoa ingurune babestu ba-
tean eta Donostiakoa duen
mendi politenetako batean. Ar-
nasako batzuk Bonnen izan
dira biomekanizazioa ikusten
eta oso ondo dagoela diote.�

«Gezurra da haurrak bi bururekin
jaio eta minbizia handituko dela»

Udaletxeko bulegoan topatu
du HITZAk Bakartxo Tejeria al-
katea, jaien aurreko prestaki-
zunetan.
Lasaituta, erraustegia Villa-
bonan ez dutelako egingo?
Bai, egia esan, bai. Azken ordu
arte ez genuen informaziorik,
ofizialki ez genekien ezer eta
egunkarietatik jakin nuen
Amasamendi zela aukera bat,
Baina ez zaudete errauste-
gien aurka?
Ez, Foru Aldundiak aurkeztuta-
ko hondakin planean sartuta
gaude, baina gure ustez Do-
nostian kokatu behar da,berak
produzitzen badu zabor
gehien, biztanle gehien duela-
ko, normalena da karga han-
diena berak jasatea.
Arrazoi politikoak daudela
salatu du Odon Elorzak.
Arrazoi tekniko-politikoak
esango nuke nik. Aukeran zeu-
den zortzi tokietako alkateok
eta zazpi mankomunitateetako
ordezkariek zuten botoa. Ho-

BBAAKKAARRTTXXOO  TTEEJJEERRIIAA�VILLABONAKO ALKATEA

rien artean erabaki dugu ego-
kiena Donostia dela. Badakigu
sozialistek Villabona bozkatu
zutela.
Alarma sozial handia piztu da
gai honen inguruan.
Bai, baina arazoa ez da gaur
goizekoa, aspaldidanik dator.
Eztabaida handienak duela
pare bat urte izan ziren Tolo-
san eta orduan Villabonako
inor ez zela agertu esan dit in-
gurumen zinegotziak. Duela
15 edo 20 urte hemengo zine-
gotzi batzuk Tarragonara joan
ziren, hangoa ikustera. Zabo-
rrentzako soluzio bakarra
errauste plantarena dela ikusi
zuten. Eta gezurra da haurrak
bi bururekin eta antenekin
jaioko direla eta minbizia han-
dituko dela. Hori ez dugu inork
nahi. Azken teknologia erabili
eta ondo aztertuko dute.
Bestelako txostenak aipa-
tzen dira.
Mila txosten egin daiteke, bi al-
deetakoak, komeni denaren

arabera manipulatu egiten
dira.Alemanian 35 planta dau-
de, Vienakoa turistek bisita-
tzen dute hiri erdian, Japonian
mila baino gehiago daude...
Herrialde aurreratuetan bal-
din badaude... Alemanian eta
Japonian ez da minbizia area-
gotu. AEBetan batzuk ixten ari
dira, egia da, baina zaharrak
direlako. Tarragonan ekopar-
ke bat dago, baina ondoan
erraustegia. Erraustegiek ez
dituzte dioxinak botatzen, 800
gradutara erreta desagertu
egiten direlako.
Beste alternatibarik ez al
dago?
Austria %42 birziklatu egiten

J.SAIZAR

da, eta hala ere erraustegiak
dituzte.Euskal Herrian %24 ba-
karrik birziklatzen dugu, eta
Espainian gehien birziklatzen
dugunak gara. Jendeak ez du
birziklatzen. Denon errua da.

Zabortegiak beteta daude. Sa-
sietara zaborrak eramaten bi
urte daramagu, Beasaina. San
Markoseko zabortegia hemen-
dik urtebetera itxiko da.
Zer esango zenieke errauste-
giaren aurkako plataformako
kideei?
Normala da kexatzea, inork ez
dugu etxe ondoan arriskurik
nahi, baina puntako teknologia
erabiliko dutela badakit eta ez
du kalterik egingo. Bestalde
beraiekin beste modu batera
hitz egin nahi nuke. Eta prest
nago horretarako. Ez dena po-
sible da udaletxera lehengoan
bezala etortzea eta kristalak
haustea, komonak gainezka
eginda uztea, zorua markatzea,
paretak pintatzea, aulkiak liki-
do batez hondatzea... Udale-
txea herritar guztiona da eta
gauza horiek hondatuz inori ez
diogu mesederik egiten.�

tolosaldeko eta leitzaldeko hitza
LARUNBATA, 2004ko uztailaren 24a 5VILLABONA-AIZTONDO

TTEELLEEFFOONNOOAAKK�

LARRIALDIAK

�112
Alegialdea. Osasun z.: 653212
Anoeta-Alkiza-Hernialde.
Medikua: 65 23 39
Asteasu. Medikua: 69 24 23
Berastegi-Elduain. Medikua:
68 33 61
Bidegoian. Medikua: 68 11 34
Ibarraldea. Osasun etx: 672411
Ikaztegieta. Medikua: 65 33 29
Irura. Osasun zentroa: 69 07 20
Leitza. Osasun z.: 948 510800
Lizartza. Medikua: 68 20 77
Tolosa. 
�Anbulatorioa, larriald:461111
�San Esteban: 00 68 00
�Gernikako arbola: 00 69 00
�Amarozko dispen.: 67 26 37
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�DYA: 67 25 36
�Gurutze Gorria: 67 48 88
�Ertzaintza: 53 88 20
Villabona-Aiztondo.
Anbulatorioa: 00 69 70
Zizurkil. Aiztondo zerb: 693930

GARRAIOAK
�Taxia: 67 04 20
�Taxia (Leitza): 608 873016

KOMUNIKABIDEAK
�Galtzaundi: 65 50 04
�Aiurri aldizkaria: 30 07 32 
�Ttipi ttapa ald.: 948 631888

EUSKALTEGIAK
�Aitzol (Tolosa): 65 10 06 
�Arramele-AEK: 67 12 14
�Ika (Leitza): 948 61 07 76

GUARDIAKO FARMAZIA
Gaur. Bronte: Korreo Kalea, 20
(Tolosa); 943 67 60 13. Gimeno:
Elbarren, 52 (Leitza); 112 

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona_aiztondo@tolosaldeko
hitza.info
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18. 
leitzaldea@tolosaldekohitza.info

ALEGIA�

Arantzazuko
erromesaldirako
autobusa
Urtero bezala, abuztuaren
1ean Arantzazuko errome-
saldira joateako autobusa
antolatu dute; 08:30ean abia-
tuko da autobusa Arantzazu-
ra bidean. Erromesaldira
joan nahi dutenek lehenbai-
tlehen eman behar dute ize-
na; inguruko herrietako biz-
tanleek ere eman dezakete
izena. Interesatuak Jose Er-
minarekin jarri daitezke ha-
rremanetan.

ALTZO�

Zikiro-jaterako
txartelak
erosteko aukera
San Inazio jaien egitaraua-
ren baitan, zikiro-jatea anto-
latu dute hurrengo ostirale-
rako, uztailaren 30erako. Ber-
tara joan nahi dutenek,
txartelak eskuratu ditzakete
Arandia jatetxean 16 euro-
ren truke. 200 txartel jarri
dira salgai eta dagoeneko er-
diak salduta daude; beraz,
txartelak lehenbaitlehen es-
kuratzea gomendatu dute
antolatzaileek.

LARRAITZ�

Gipuzkoako Sega
Txapelketako
finala, bihar
Gipuzkoak Sega Txapelketa-
ko finala jokatuko da bihar,
igandea, Larraitzeko zelaie-
tan. Norgehiagokan lau se-
galari ariko dira; ordubeteko
saioan erabakiko da zein
izango den txapelduna. Jesus
Mari Ormaetxea, Urki, oren-
daindarra eta Andoni Goiko-
etxea gazteluarrarekin bate-
ra Mitxelena eta Navarro ari-
ko dira segan. Saioa 18:00-
etan hasiko da

Gaur jokatuko dira
asteburuko partidak

AMEZKETA�PILOTA

Eskualdeko lau pilotarik jokatuko dute 
txapelketako gaurko partidetan 

O.ESKITXABEL

Orain dela bi aste inguru hasi
zen Joxean Tolosa amezketa-
rraren izenean antolatutako
pilota txapelketa; XV. edizioa
da aurtengoa. Ostiraletan eta
larunbatetan, arratsalde eta
gau jokatu dira orain arteko
partidak, izena eman duten pi-
lotari kopurua dela-eta.

Asteburu honetako partida
guztiak gaur jokatuko dira;
arratsaldean, sei partida izan-
go dira 16:00etatik aurrera.
Gauean, berriz, hiru partida
jokatuko dira 22:00etan hasi-
ta.

EEsskkuullaannaakk
iikkuussggaaii  ggaauurr
eettaa  bbiihhaarr

OLAIA ESKITXABEL

Ekainean eman zuen Gazte Tal-
deak eskulanak jasotzeko as-
moaren berri; herritarrei egin-
dako eskulanak uzteko eskae-
ra egin zitzaien. Egun desber-
dinetan lanak biltzeko hitzor-
duak ere jarri zituzten.

Deialdiak fruitua eman duela
esan daiteke Gazte Taldeko ki-
deek ere «herritarren aldetik
erantzun bikaina» izan dutela
zehaztu dute.

Gauzak horrela, jasotako es-
kulanak ikusgai jarriko dituzte
gaur eta bihar gela balioanitze-
an. Goizez eta arratsaldez izan-
go da zabalik.

Mota askotako lanak bildu
dituzte Gazte taldeko kideek;
erakusketa gehienbat, «olioz
egindako margolanek, tailatu-
tako egurrezko kutxek, punto
de cruz-en egindako lanek...»
osatzen duen arren, bestelako-
rik ere aurkitzeko aukera izan-
go da.

AMEZKETA�KULTURA

Herritarrek utzitako eskulanekin osatu
du erakusketa Gazte Taldeak

Haurrentzako txokoa

Gela balioanitzean aurkitzen
den erakusketan haurrei zu-
zendutako txoko berezia jarri
dute; bertan, herriko txikienek
egindako lanak kokatu dituzte:
«Batez ere urtean zehar esko-
lan egindako lanak ekarri di-
tuzte haurrek baina bestelako-
ak ere badaude», zehaztu dute
Gazte Taldeko kideek.

Amezketako Gazte Taldeak,
helduen lanez gain, herriko
gaztetxoen laguntza ere jaso
dute horrelako ekimen garran-
tzitsua aurrera eramateko hel-
buruarekin.

Beraz, gaur eta bihar gertura
zaitezkete lanak ikustera.

OORRDDUUTTEEGGIIAA�

Gazte taldeak antolatutako
erakusketa gaur eta bihar
egongo da zabalik; goizeko
eta arratsaldeko ordutegia
izango da.

GAUR

Goizean. 11:00-13:00.
Arratsaldean. 17:00-20:00.

BIHAR

Goizean. 12:00-14:00.
Arratsaldean. 17:00-20:00.

Ormetxea da faborietako bat. HITZA

SALGAI
Altzariak. Jangelako altzariak salgai.
Egur tailatuan eginak. Telf: 626 
84 76 26. 

GALDUTAKOAK
Katua. Katua galdu da Beotibar kale

inguruan. Zintzarria darama. Aho
ondoan orban beltza dauka. 943 
65 00 46.

LAN ESKAINTZA
Alegia. Emakume bat behar da
etxeko lanak egiteko. Ordutegia

10:30etik 14:30era. 943 65 30 34
(arratsaldetan).
Taberna. Tolosaldeko taberna
batean lan egiteko neska bat behar
da. Interesatuek bidali curriculuma
honako helbide honetara: P.K. 171,
Villabona.

ESKARIAK
Etxebizitza. Etxebizitza erosi nahi
da, Tolosan. Gutxienez 100 m2-koa
eta igogailuarekin. Inmobiliariek ez
deitu. Interesatuek deitu telefono
hauetara: 677 00 00 05, 
943 67 10 20.

iragarki laburrak�

Iazko txapelketako irabazleak eta antolatzaileak. O.ESKITXABEL

PPAARRTTIIDDAAKK�

ARRATSALDEAN ( 16:00)

Kadeteak. Eskudero/Badi-
llo; Loidi / Azkune.
Gazteak. Amutxastegi/Iri-
bar; Mendizabal/Aranburu.
Nagusiak. Amundarain/
Aranburu II; Armendariz/
Arrizabalaga.

GAUEAN (22:00)

Kadeteak. Berrueta/Zelaia.
Gazteak. Urtxipia/Uzkudun.
Nagusiak. Arruti/Zabala.



JAIONE ASTIBIA

Kalean utzitako ibilgailuak le-
kutzen hasiko da Udala, atera
duen ohar baten bidez jakitera
eman duenez.

Oharrak dionaren arabera
«herrian ibilgailu franko kale-
an eta industrialdean utzita
daudela ikusirik», neurriak
hartzea erabaki du eta, hain
zuzen ere, baztertutako ibilgai-
lu horiek leku horietatik era-
man ahal izateko «behar diren
gestioak eta tramiteak egiten
ari da», esanez jarraitzen du,
«berme legal guztiekin», gai-
neratuz eta berme horrekin
egin nahi dutenez «denbora
luze daramagu gestio burokra-
tikoak egiten», argitzen du
oharrak.

Herrian barrena egindako ibilalditxo batean, baztertutako ibilgailu mordoska aurkitu dira, goiko hauek ereduak besterik ez dira. JAIONE ASTIBIA

ondoriozko beharrezko ekin-
tzak aurrera eraman (...) hiri lu-
rretik erretiratuz».

Hainbat ibilgailu

Herrian barrena ibilalditxo bat
egin eta gehiegi saiatu gabe,
egunkari honek egiaztatu ahal
izan du, baztertuta dauden ibil-
gailu kopurua kontuan hartze-
koa badela, izan ere hogeita
hamar minututako epe laburre-
an, dozena bat ibilgailu baino
gehiago —kotxeak, kamioiak,
todoterrenoak, traktoreak...—
aurkitu baitira, bai herriko ata-
ritan, auzo desberdinetan, eta
bai industrialdean ere.

Beraz baztertutako ibilgai-
luen jabeek noiznahi jasoko
dute horiek lekutzeko agindua.

HITZAk jaso duen oharrean
aipatzen denez, herrian barre-
na baztertuta dauden ibilgailu
hauen jabeei, horiek dagokien
lekura eraman ditzaten eska-
tuz notifikazioak igorriko omen
zaizkie udaletxetik.

Oharpen hori kontutan har-
tzen ez den kasuan,ordea,
Udalak berak eramanen omen
ditu kotxeak txatarrera, «sor-
tzen diren gastu guztiak jabea-
ri ordaindu araziz», igorritako
oharrean esaten denez, eta
behin eta berriz «berme legal
eta eskubide guztiak errespe-
tatuz», eginen dela azpimarra-
tzen da, idatzi horretan bertan.

Asmo horri noiz ekinen
zaion ez da zehazki adierazten,
baina «hemendik denbora gu-
txira hasiko dela», argitzen da.

Kontsulta batzuk egin dira
gai honen inguruan eta hain-
bat argibide lortu dira. Besteak
beste, esate baterako ibilgailu
batek, edozein motatakoa dela
ere, udal-erregistroan baja
emana badago, ezin daiteke
kalean baztertuta utzi. Dago-
kion lekura eraman behar da,
desguazera txatarretarako,
egunean dagoen araudiak eza-
rritako pausoak jarraituz: des-
guazeko enpresek soilik egin
dezakete lan hori. Bestalde,
nahiz eta, agian bajarik eman
ez, alegia ibilgailuaren zirkula-
zio-zerga ordaindu, baina
«baztertuta dagoen seinale na-
bariak baldin baditu», «hiri
hondakin solido modura sail-
katu daiteke», dio araudiak
beste atal batean, «eta horren

Asketa Gazte
abesbatza eta
trikitilariak 
Orgira doaz 

LEITZA�

KulTur jaialdien
baitan, Ultzamako
Udalak antolatutako
ekitaldia da biharkoa

J. ASTIBIA

Bihar, igandea, Leitzako As-
keta Gazte abesbatza Orgira
doa eta bertan, bi kontzertu
eskainiko ditu, goiz partean
bat eta arratsaldean, bestea.
Emanaldi honetarako gonbi-
datuak ere izanen dituzte,be-
raiekin Olatz eta Irati trikitila-
ri gaztetxoak ere han izanen
baitira. Hauek, orain berriro
irabazi zuten Baztan-Male-
rreka-Bidasoako VII. Trikiti-
xa Txapelketa.

Kontzertu hau KulTur Jaial-
dien baitan eskainiko dute
talde hauek, hain zuzen ere,
kultura eta turismoa uztar-
tuz, turistei lekuan lekuko
kultura erakusteko intentzioz
Nafarroan zehar herrietako
udalek, Nafarroako Gober-
nuak sustatuta, antolatzen
dituzen ekitaldien baitan.

Orgiko hariztia

Kasu honetan Ultzamako Li-
zaso herrian dagoen Orgiko
hariztian abestu behar dute
Asketa Gaztekoek. Orgikoa
babesturiko hariztia da eta
ikustaldi gidatuak antolatzen
dituzte hariztian barrena
dauden ibilbide desberdine-
tatik eta bertan dagoen inter-
pretazio zentrura ere, urte
osoan zehar. Hau dela eta bi-
sitari franko izaten dituen
eremua da Orgikoa.

Biharkoan, 12:30ean eta
18:00etan, Asketa Gazte
abesbatzaren eskutik, eus-
kal kantak entzuteko aukera
izanen dute bisitariek.

Bestalde Olatz Alduntzin
eta Irati Olano trikitilariek
ere tartetxo bat izanen dute
eta beren trebeziak erakus-
teko aukera bikaina izanen
dute, han bertan bilduko di-
ren ikusleen aurrean.

tolosaldeko eta leitzaldeko hitza

HHeerrrriikkoo  aattaarriittaann  bbaazztteerrttuuttaakkoo
iibbiillggaaiilluuaakk  lleekkuuttuukkoo  ddiittuuzzttee

LEITZA�GIZARTEA

Horien jabeek egin ezean, Udala bera arduratu eta gastuak ordainaraziko ditu

Haurtzaindegia, eta Hezkuntza
Bereziko laguntzaileak. Eskola eta
zentro publikoetarako lanpostuak.
Presta zaitez. Informazioa dohain.
943 650193. 
Laborategiko teknikari,
laguntzaileak. Plazak libreak udaletxe,

Aldundia eta Eusko Jaurlaritzarako.
Informazioa dohain 943 650193.
Suhiltzaileak. Sarrera berriak tokiko,
eskualdeetako parkeetara. Soldata,
gutxi gorabehera: 1.500 euro.
Informazioa dohain. 943 650193.
Administrariak. Laguntzaileak nahiz

teknikariak. Udaletxeetan eta
erakunde publikoetan lan egiteko.
Deialdiak maiz eta baldintza Eskola
Graduatua. Informazioa dohain 943
650193. 
Ingurumena. Langile, teknikari eta
agenteak udaletxe, Foru Aldundi eta

Eusko Jaurlaritzan lanpostu libreak.
Informazioa dohan. 943650193..
Basozaina. 17 postu libre eskaintza
lanpostuan egin ezazu lan. Naturan
lan egiteko lanpostua. Informazioa
dohain. 943 650193.
Gizarte laguntzaileak. Hurrengo

deialdiak Gipuzkoako udaletxe
ezberdinetan eta Foru Aldundian.
Informazioa dohain. 943 650193.
Sukaldari laguntzailea, sukaldariak.
Foru Aldundi eta Eusko Jaurlaritzan
lanpostu libreak. Informazioa dohain.
943 650193.

iragarki laburrak�



Toki publikoetan bizikletak aparkatzeko tokiak egokitu ditu Tolosako Udalak, udaletxean adibidez. J. SAIZAR

BBiizziikklleettaakk,,  uuddaarraakkoo  ddiirraa
TOLOSA�Udalak herriko zenbait toki publikotan bizikletak aparkatzeko lekuak

egokitu ditu eta horiek erabiltzera animatu ditu herritarrak

AAGGEENNDDAA�

DEIALDIAK

Alegia. Abuztuaren 1ean
Arantzazura erromesaldira
joateko izen-ematea zabalik.
Altzo. San Inazio jaietako
zikiro-jaterako txartelak
salgai Arandia jatetxean.
Amezketa. EHNA egiteko
aukera izango da bihar
12:00etatik 14:00etara
udalbatzar aretoan.
Berastegi. Gaztainondo
elkartekoak Olitera bidaia
antolatzeko asmotan dira.
Joan nahi duenak izena
eman dezake Gaztainondon.
Ibarra. Sendi ekintzaren
San Bartolometako
zozketako txartelak salgai
dira Atarin, Zubiaurren,
Danon Txokoan, Gurasoen
elkartea tabernan, eta
Arkaitz Azpin eta Txumitxan.
Villabona. EHNA
tramitatzeko aukera gaur,
11:00etatik 14:00etara
herriko plazan, Batasunak
deituta.

JAIAK

Villabona. 12:00etan
txupinazoa eta kanpai
errepika; ondoren, poteo
herrikoia; 12:30ean, erraldoi
eta buruhandien irteera
Loatzo musika eskolako
ikasleen musikarekin;
13:30ean, bazkari herrikoia;
18:30ean, Gaur Jaia haur
jaialdia plazan; 19:00etan,
pilota partidak Behar-zana
elkarteak antolatuta;
23:00etan, danborrada
herrian zehar; ondoren,
kalejira Incansables
txarangarekin; 24:00etan,
dantzaldia Nekin
taldearekin.

ZINEMA

Tolosa. Spiderman II filma
Leidor zinema aretoan.
19:30ean eta 22:30ean..

ZZOORRIIOONN  AAGGUURRRRAAKK�

ERREDAKZIOA

Autoa etxean utzita, herri-
tik zehar ibiltzeko bizi-
kleta erabiltzea bultzatu

nahi du Tolosako Udalak. Eta
autoa etxean utzita, trafiko ara-
zoak arindu, kutsadura gutxia-
gotu eta ingurumenari arnasa
hartzen uzteko bidea eman,
bide batez. Guztiok arnasten
dugun airea, osasuntsuago
izan dadin eta igurumena ez
itotzeko.

Horretarako, Tolosako Uda-
lak herriko zenbait toki publi-
kotan bizikletak aparkatzeko
aukera eskaini, eta horiek era-
biltzera animatu nahi ditu tolo-
sarrak. Udan, gainera, txirrin-
dulari gehiago ikusten dira
kale bazterretan: eguraldi ona
egiten duelako edo, Frantziako
Tourrak horretara animatzen
duelako... Aparkalekuena, bizi-
kleta autoaren ordez hartzeko
beste pizgarri bat izan daiteke.

Pablo Gorosabel kalean, bizikletak aparkatzeko tokia dago. J. SAIZAR Aranburu liburutegian ere ipini dute toki bat. J. SAIZAR

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 2244 hotzena 1177 HITZA-KO BEZEROEN ARRETA ZENBAKIA
(zalantzak, harpide egiteko...) 994433  3300  4433  4466

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo,
Amezketa, Anoeta, Baliarrain, Berastegi, Elduain, Hernialde,
Ibarra, Irura, Larraul, Leaburu, Lizartza, Orendain, Orexa,
Tolosa, Villabona, Zizurkil

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a

URTE ASKOAN
Ixone eta Izaro (Alegia). Ixonek gaur 7 urte eta Izarok uztailaren
31n 3 urte. Zorionak eta muxu asko Nekane eta Unairen partetik.


